
IS – Notkunarleiðbeiningar

1.	 RECARO-stóllinn býr yfir þessum eiginleikum

1

4

9 7/8

5

6

2

3

10

Atriði
Fyrir ökutæki með 3 dyrum Fyrir ökutæki með 5 dyrum

án HÖP með HÖP án HÖP með HÖP
1 Höfuðpúði fyrir hendi fyrir hendi fyrir hendi fyrir hendi

2 Leggja bak fram handvirkt handvirkt - -

3 Hliðaröryggispúði (HÖP) - já 1) - já 1)

4 Stilling á mjóbaksstuðningi 
(mjóbaksfetta) rafknúið rafknúið rafknúið rafknúið

5 Stilling á halla baks rafknúið rafknúið rafknúið rafknúið

6 Sætishiti aukabúnaður aukabúnaður aukabúnaður aukabúnaður

7 Stilling á sætishæð rafknúið rafknúið rafknúið rafknúið

8 Stilling á fjarlægð sætis frá 
fótstigum rafknúið rafknúið rafknúið rafknúið

9 Stilling á halla setu rafknúið rafknúið rafknúið rafknúið

10 Stilling á lengd setu handvirkt handvirkt handvirkt handvirkt

1)	 Aðeins má setja RECARO Sport með HÖP í ökutæki sem eru með hliðaröryggispúða í sæti sem 
staðalbúnað.

Mikilvægt!
Það verður að vera svissað á til að hægt sé að stilla rafknúnar stillingar.

2.	 Fyrir öryggi þitt
Hafið í huga
Þú hefur valið mjög vandaða sæti með RECARO-
sætinu. En RECARO-sætið getur aðeins uppfyllt 
hlutverk sitt í ökutækinu ef það er stillt með réttum 
hætti.

	� Til að sætið passi rétt ætti að stilla hann í 
samræmi við persónulegar þarfir þínar. Þessar 
notkunarleiðbeiningar hjálpa þér að framkvæma 
réttar stillingar. Því ættir þú að lesa síðurnar hér 
á eftir mjög vandlega.

Við óskum þér góðrar ferðar!

VIÐVÖRUN

Slysahætta ef þú reynir að stilla sætið í akstri.
	� Aðeins má framkvæma stillingar á sætinu 

þegar ökutækið er kyrrstætt.

Útilokun ábyrgðar
Ef þú notar RECARO-sætið ekki í samræmi við 
þessar leiðbeiningar eða gerir breytingar á íhlutum 
þess tekur RECARO enga ábyrgð á sætinu og 
afleiddu tjóni af völdum þess.
RECARO tekur enga ábyrgð á tjóni af völdum 
rangrar ísetningar.
Allar breytingar eða röng notkun á RECARO-sætinu 
leiðir til þess að framleiðsluábyrgðin fellur úr gildi.

2.1.	 Um þessar notkunarleiðbeiningar
Þessar notkunarleiðbeiningar innihalda sérstakar 
öryggisleiðbeiningar fyrir RECARO-sætið sem 
byggja á notkunarleiðbeiningum ökutækisins þíns 
og eru þeim til fyllingar. 

	� Bætið þessum notkunarleiðbeiningum við 
notkunarleiðbeiningar ökutækisins.

	� Geymið notkunarleiðbeiningarnar ávallt í 
ökutækinu svo lengi sem RECARO-sætið er í 
því.

ÁBENDING

	� Ef ökutækið þitt býr yfir hliðaröryggispúðakerfi 
ætti að fylgja eftirfarandi öryggisleiðbeiningum 
um hliðaröryggispúðakerfið.

Tákn og viðvörunarorð
Í þessum leiðbeiningum eru notuð eftirfarandi tákn 
og viðvörunarorð:

HÆTTA

Aðsteðjandi hætta er fyrir hendi sem leiðir til 
alvarlegs líkamstjóns eða dauða.

VIÐVÖRUN

Mögulegar hættuaðstæður eru fyrir hendi sem 
geta leitt til alvarlegs líkamstjóns eða dauða.

VARÚÐ

Mögulegar hættuaðstæður eru fyrir hendi sem 
geta leitt til lítilsháttar eða óverulegs líkamstjóns 
eða munatjóns. 

2.2.	 Öryggisleiðbeiningar fyrir 
hliðaröryggispúðakerfi

Þessar leiðbeiningar gilda einnig ef RECARO-
sætið er ekki með hliðaröryggispúða og 
hliðaröryggispúðinn er óvirkur með stöðluðum hætti.

VIÐVÖRUN

Hætta á alvarlegu líkamstjóni
	� Aldrei má framkvæma viðgerðir eða 

stillingar eða bæta við eða fjarlægja hluti 
öryggispúðakerfisins.

	� Aðeins þjálfaðir fagmenn mega framkvæma 
vinnu við öryggispúðakerfið. 

	� Í slíkum tilvikum ætti að snúa sér til fagaðila, 
einkum ef gera á hliðaröryggispúða óvirka, 
setja á upp öryggispúðakerfi eða við ásetningu 
á sætisáklæði.

ÁBENDING

Fylgið almennt leiðbeiningunum í 
notkunarleiðbeiningum ökutækisins, einkum 
eftirfarandi atriðum:
	• Virkni og starfsmáta viðkomandi 

hliðaröryggispúðagaumljóss
	• Virkni hliðaröryggispúðakerfisins
	• Viðgerðum, viðhaldi og sérstökum 

leiðbeiningum
	• Hvort slökkt sé á hliðaröryggisbúðanum 

og öðrum kerfum, sem hann hefur áhrif 
á, eins og beltisstrekkjara, höfuð- eða 
farþegaöryggispúðum, o.s.frv.

	• Leiðbeiningum um notkun á barnabílstólum
	• Leiðbeiningum um fjarlægðir frá öryggispúðum 

að framan, staðsetningu öryggisbeltis og 
sætisstöðu

Öryggisleiðbeiningar fyrir geymslu á 
fjarlægðum sætum með hliðaröryggispúða

HÆTTA

Sprengihætta vegna sprengiefnis 
hliðaröryggispúðans
Hætta á dauða eða alvarlegu líkamstjóni
Hliðaröryggispúðarnir innihalda sprengiefni. Því 
verður að geyma sæti með hliðaröryggispúða 
þannig að þau komist aldrei í hendur barna.

	� Einnig skal ganga þannig frá 
rafmagnstengingum að tengingar sé varðar 
gegn rangri notkun, óhreinindum eða 
skemmdum. Viðeigandi klær fylgja með 
í ísetningarsettinu eða þær má kaupa í 
sérvöruverslun.

	� Geymið fjarlægt sæti þar sem það er 
varið gegn rangri notkun og miklum 
umhverfisáhrifum eða miklum hitasveiflum.

	� Hliðaröryggispúðaeiningin er einnig „virk“ 
hjá fjarlægðum sætum. Aðeins fagmenn 
mega sinna vinnu við fjarlægð sæti með 
hliðaröryggispúða.

Sérstakar leiðbeiningar fyrir RECARO-sæti með 
innbyggðum hliðaröryggispúða
Hliðaröryggispúðinn er á hliðinni sem snýr að 
hurðinni. Staðsetning hans er merkt með áletruninni 
„Airbag“.

Sætisöryggi
Hliðaröryggispúðar koma ekki í staðinn fyrir 
öryggisbelti og bjóða aðeins upp á aukalega vernd 
ef
	• Sætið er stillt með réttum hætti (sjá „5. Svona 

stillir þú RECARO-sætið með ákjósanlegum 
hætti“ á blaðsíðu 8),

	• þú situr með beinum og uppréttum hætti,
	• þú hallar þér ekki upp að hurðinni í akstri.

Hliðaröryggispúðar blása upp á sekúndubroti og á 
miklum hraða. Þrátt fyrir að allt gangi snurðulaust 
þegar öryggispúðinn blæs upp getur myndast 
mikill núningur á milli líkamans og öryggispúðans 
og því mælum við eindregið með því að klæðast 
viðeigandi klæðnaði á mögulegum snertistöðum við 
öryggispúðann (svæði handleggja, brjósts og axla).

VIÐVÖRUN

Engin verndaráhrif hliðaröryggispúða sem 
blásið hefur út
Hætta á dauða eða alvarlegu líkamstjóni

	� Ekki má nota sæti með öryggispúða sem 
blásið hefur út.

Leyfi
RECARO-sæti með hliðaröryggispúða hefur 
verið prófað og leyft samkvæmt Evrópurétti. 
Hliðaröryggispúðakerfið hefur ekki verið prófað 
samkvæmt FMVSS (gildandi lög og reglur í 
Bandaríkjunum). Því má ekki senda, taka með sér 
eða nota RECARO-sæti með hliðaröryggispúða í 
löndum sem áskilja leyfi samkvæmt FMVSS.

Öryggisleiðbeiningar fyrir fylgihluti

VIÐVÖRUN

Slysahætta við notkun á röngu hlífðaráklæði
	� Ekki má nota sætis- eða hlífðaráklæði 

sem hefur ekki sérstaklega verið leyft með 
RECARO-sætum með hliðaröryggispúða. Leyfi 
fyrir viðkomandi ökutæki er ekki fullnægjandi.

	� Ekki má setja glasahaldara eða álíka fylgihluti 
nálægt hurð eða sæti sem geta hindrað 
uppblástur öryggispúðans.

Förgun / úrelding
	� Við úreldingu ökutækisins verður að fylgja 

öryggisleiðbeiningum framleiðanda ökutækisins.
	� Við úreldingu á RECARO-sæti með 

hliðaröryggispúða ætti að hafa samband við 
fagverkstæði RECARO.

3.	 Ísetning á RECARO-sæti
Hafið í huga
Ísetning á sætinu krefst vandvirkni, næðis og 
nákvæmni. 

	� Fyrir ísetningu ætti að ganga úr skugga um að 
bílnum hafi verið lagt á öruggan hátt og þú hafir 
ávallt trausta fótfestu við vinnu þína.

VIÐVÖRUN

Slysahætta við ranga ísetningu
	� Ísetningin verður að vera gerð með faglegum 

hætti. Við ranga ísetningu er vernd RECARO-
sætisins takmörkuð með verulegum hætti.

	� Við ísetningu má aðeins nota RECARO-íhluti 
(t.d. krappa) sem hafa verið heimilaðir fyrir 
viðkomandi gerð af ökutæki. Þar ber helst að 
nefna að aðeins má festa sætið við aðra hluta 
(hluta frá öðrum framleiðendum) ef þeir hafa 
sérstaklega verið prófaðir, leyfðir eða ráðlagðir 
af RECARO.

Við notkun á öðrum kröppum skapast meðal annars 
hætta á að sætið sé ekki rétt fest, krappar taki álag 
ekki í sig með réttum hætti eða beltasylgjan virki 
ekki rétt. Það getur leitt til skemmda og slysa með 
alvarlegum afleiðingum

Krappar og ísetningarhlutar
Krappar eru mikilvægir öryggisíhlutar. Við 
umferðaróhöpp geta óleyfilegir (og óprófaðir) íhlutar 
leitt til alvarlegra slysa. 
Utanaðkomandi íhlutar geta skemmt sætið, t.d. með 
rangri stöðu beltissylgjunnar.

VIÐVÖRUN

Slysahætta af völdum sprengiefnis í 
öryggispúðum og sætisbelta

	� Við breytingar á sætisbeltum, ísetningu á 
öryggispúðum eða stýrileiðslum þeirra er 
nauðsynlegt að búa yfir „heimild fyrir meðferð 
á öryggisbúnaði með kveikikerfi á verkstæðum 
og lager“ samkvæmt lögum um sprengiefni.

	� Sýna verður sérstaka aðgát við vinnu við 
öryggispúðum í sætum og ökutækinu. Við 
ranga ísetningu og fjarlægingu á sætum með 
öryggispúða geta öryggispúðarnir óvart blásið 
upp og valdið meiðslum og skemmdum.

4.	 Stjórnun á RECARO-sætinu
	� Finnið teikninguna á blaðs 2 sem fylgir með 

textanum.

Höfuðpúði (1)
Höfuðpúðinn er innbyggður í bakið. Ekki er hægt að 
stilla hann sérstaklega.

Sætisbak lagt fram (2), aukabúnaður
Hægt er að aflæsa sætisbakinu og leggja það fram.

	� Togið stöngina (2) á sætisbakinu upp.
Þegar setja á sætisbakið aftur til baka smellur hún í 
upphafsstöðu sína.

	� Í hvert skipti sem sætisbakinu er aflæst ætti að 
ganga úr skugga um að það hafi smollið í með 
réttum hætti.

Hliðaröryggispúði (3), aukabúnaður
Sjá hluta „2.2. Öryggisleiðbeiningar fyrir hliðaröryg-
gispúðakerfi“ á blaðsíðu 4.

Stilling á mjóbaksstuðningi (mjóbaksfetta) (4)
Mikið álagt er á mjóbakið þegar setið er. Með 
sérstökum stuðningi er hægt að koma í veg 
fyrir verki og skemmdir. Lokaða bakið og 
vinnuvistfræðilega bólstrunin á RECARO-sætinu 
hjálpar þar mikið.
Undir sætisbakspúðanum er að finna tvo 
uppblásanlega loftpúða. Með rofanum (4) eru 
loftpúðarnir blásnir upp eða tæmdir.

ÁBENDING

Þar sem útlínur baksins eru mjög vel úthugsaðar 
er aðeins þörf á því að blása púðana lítillega upp.

	� Báðir loftpúðarnir blásnir upp: 
Ýtið á rofann að framanverðu.

	� Báðir loftpúðarnir tæmdir: 
Ýtið á rofann að aftanverðu.

	� Þrýstipunktur mjóbaksstuðningsins færður upp: 
Ýtið á rofann að ofanverðu.

	� Þrýstipunktur mjóbaksstuðningsins færður niður: 
Ýtið á rofann að neðanverðu.

Stilling á halla baks (5)
Með rofanum (5) er hægt að færa sætisbakið í 
viðeigandi stöðu. 
Hægt er að halla sætisbakinu alveg aftur í 
hvíldarstöðu.

	� Flöt staða sætisbaks:  
Ýtið rofanum aftur.

	� Brött staða sætisbaks: 
Ýtið rofanum fram.

Sætishiti (6), aukabúnaður
Hægt er að stilla sætishita með veltirofanum (6) í 
tveimur þrepum. Hitastigið er sýnt með LED-ljósi.
Eftir vissan upphitunartíma viðheldur 
sætishitarinn þægilegum hita í sætinu, bakinu og 
hliðarvöngunum. 

VIÐVÖRUN

Raflost og hætta á ofhitnun ef hitamottur eru 
skemmdar

	� Hvorki má setja beitta eða þunga hluti á sætið 
né standa eða krjúpa á sætinu.

	� Notið engin hlífðaráklæði eða önnur áklæði á 
sætið til að það ofhitni ekki.

	� Stillið fyrsta hitastigið: 
Ýtið veltirofanum niður. 
LED-ljósið verður grænt.

	� Stillið seinna hitastigið: 
Ýtið veltirofanum upp 
LED-ljósið verður gult.

	� Slökkt á sætishita: 
Setjið veltirofann í miðjustöðu.

Stilling á sætishæð (7)
Með rofanum (7/8) er hægt að stilla sætishæð 
RECARO-sætisins.

VARÚÐ

Hætta á krami við stillingu á sætishæð
	� Gangið úr skugga um að enginn sé með 

hendur eða fætur undir sætinu.

	� Hærri sætisstaða:  
Ýtið rofanum upp.

	� Neðri sætisstaða: 
Ýtið rofanum niður.

Stilling á fjarlægð sætis frá fótstigum (8)
Með rofanum (7/8) er hægt að stilla fjarlægð sætis 
frá fótstigum.

VARÚÐ

Hætta á kramningu við stillingu sætisins 
langsum

	� Gangið úr skugga um að enginn setji hendur 
inn á stillisvæðið eða fætur undir sætið eða á 
svæði sætisbrautanna.

	� Fjarlægð minnkuð:  
Ýtið rofanum fram í akstursáttina.

	� Fjarlægð aukin: 
Ýtið rofanum aftur gegn akstursáttinni.

Stilling á halla setu (9)
Með rofanum (9) er hægt að stilla sætishallann með 
þrepalausum hætti.

	� Lyftið fremri brún setunnar:  
Ýtið rofanum upp. 

	� Látið fremri brún setunnar síga: 
Ýtið rofanum niður.

Stilling á lengd setu (10)
RECARO-sætið er með útdraganlegum púða (10) á 
framsvæði setunnar.

	� Til að stilla lengd setunnar ætti að setjast í sætið 
og lyfta lærunum aðeins.

	� Lengið setu: 
Ýtið handfanginu í miðjunni undir útdraganlega 
púðanum upp og rennið púðanum fram í 
viðeigandi stöðu.

	� Styttið setu: 
Ýtið handfanginu í miðjunni undir útdraganlega 
púðanum upp og dragið púðann aftur í 
viðeigandi stöðu.

5.	 Svona stillir þú RECARO-sætið með ákjósanlegum hætti
Þessi lýsing er til að hjálpa þér við að stilla bæklunarfræðilega rétta sitjandi stöðu. Röng sitjandi staða getur 
leitt til bakverkja, minni einbeitingar og þreytu. Því ætti að stilla RECARO-sætið vandlega í þeirri röð sem 
hér er fjallað um.
Það verður að staðsetja sætið þannig að auðvelt sé að ná til stýris, fótstiga og stjórnbúnaðar. Auk þess ættir 
þú að hafa góða sýn í allar áttir og á mælaborð ökutækisins og stjórnbúnað.

Skref 1: Fjarlægð sætis frá fótstigum
	� Sitjið eins þétt upp við sætisbakið og hægt er.
	� Stillið fjarlæg sætisins frá fótstigunum þannig 

að fótleggir séu lítillega bognir þegar ýtt er á 
fótstigin.

Skref 2: Halli á sætisbaki
	� Sitjið með axlir eins þétt upp við sætisbakið og 

hægt er.
	� Stillið halla sætisbaksins þannig að þú náir vel 

til stýrisins með handleggina aðeins bogna. 
Þegar stýrinu er snúið mega axlir ekki missa 
snertingu við bakið.

Skref 3: Sætishæð
	� Stillið sætishæðina eins hátt og mögulegt er. 

Þannig er útsýni óhindrað á öllum hliðum og á 
alla mæla.

Skref 4: Halli á setu
	� Gangið úr skugga um að halli sætisbaksins sé 

rétt stilltur.
	� Stillið halla setunnar þannig að auðvelt sé 

að ýta á öll fótstig. Læri ættu að liggja létt á 
sætispúðanum án þess þó að þrýsta á hann.

Skref 5: Lenging á setu
	� Stillið lengd setunnar þannig að læri hvíli á 

setunni rétt að hnjám.
Þumalputtaregla: 2 til 3 fingur ættu að vera á milli 
sætisbrúnarinnar og hnésbótarinnar

Skref 6: Bakstuðningur
Þegar stutt er við náttúrulega lögun mjóbaksins er 
stuðningur við mjóbaksfettuna rétt stilltur.

6.	 Þrif og umhirða RECARO-sætisins

ÁBENDING

Eftirfarandi tillögur fyrir þrif og umhirðu eru ekki 
bindandi. RECARO tekur enga ábyrgð á þeim.

	� Í öllu falli ætti að fylgja notkunarleiðbeiningum 
viðkomandi umhirðu- eða hreinsiefnis.

	� Prófið virkni efnisins fyrst á óáberandi stað á 
sætinu áður en efnið er notað á allt sætið.

6.1.	 Efnisáklæði
	� Þrífið áklæði sætisins eftir langvarandi notkun 

með venjulegum þurrfroðuhreinsi. Slík efni fríska 
upp á áklæðið og endurheimta upprunalegan 
ljóma litanna.

	� Þrífið ávallt allt yfirborðið en ekki einstaka staði. 
Þannig má koma í veg fyrir ljótar rákir.

	� Þrífið bletti strax af sætinu. Því lengur sem er 
beðið því erfiðara er að ná þeim úr.

	� Forðist að nudda harkalega með vatnskenndum 
lausnum. Áklæðið fær hrjúfa áferð við það.

Blettir (t.d. blóð, kók, o.s.frv.)
	� Fjarlægið bletti með venjulegum þurrfroðuhreinsi 

eða með mildu þvottaefni. Fylgið 
notkunarleiðbeiningum viðkomandi hreinsiefnis.

	� Leyfið áklæðinu að þorna í að lágmarki 
48 klukkustundir eftir þrif með froðuhreinsiefnum.

Fitublettir (t.d. kúlupenni, varalitur, tyggjó, 
o.s.frv.)
Almennt er ekki hægt að fjarlægja slíka bletti með 
froðuhreinsum.

	� Fjarlægið fitubletti með leysiefni eins og t.d. 
leysihreinsiefni.

	� Nuddið óhreina staðinn varlega með hreinni 
tusku, sem vætt hefur verið í leysiefni, og aðeins 
á yfirborðinu

ÁBENDING

	� Notið aðeins mjög lítið magn af leysiefni. Ekki 
má bleyta áklæðið með honum því annars 
getur það skemmst eða eyðilagst.

6.2.	 Áklæði úr gervileðri
Áklæði úr gervileðri eru sérstaklega sterk.

	� Þrífið áklæðið reglulega með mildri sápulausn.

6.3.	 Áklæði úr leðri
	� Til að viðhalda óhreininda- og vatnsfráhrindandi 

áhrifum leðursins ætti að bera þunnt og jafnt lagt 
af leðurúða, sem fæst í næstu verslun, á það. 
Áður ætti að hylja málmhluta á sætinu.

	� Þurrkið reglulega ryk af leðuráklæði með mjúkri 
og hreinni tusku.

Mikil óhreinindi eða blettir
	� Fjarlægði bletti með mildu þvottaefni. Þurrkið 

meðhöndlaða svæðið með mjúkri, þurri tusku og 
berið á leðurúða.

6.4.	 Áklæði úr Dinamica®
Dinamica®-örtrefjaáklæðið er fjölhæft og ótrúlega 
sterkt og vandað efni. Til að viðhalda fegurð 
Dinamica® um langan tíma er ráðlagt að þrífa 
trefjarnar reglulega og nudda þær ekki af of miklum 
ákafa. 

	� Hreinsið ryk af Dinamica® með mjúkum bursta 
eða þurri tusku eða ryksugið Dinamica® með 
ryksugu.

	� Strjúkið yfir áklæðið með votri, hvítri 
bómullartusku. 

ÁBENDING

	� Notið engar litaðar tuskur eða áprentaðan 
eldhúspappír því slíkt getur litað efnið.

Mikil óhreinindi eða blettir
	� Fjarlægið bletti fyrst með afjónuðu vatni. Við 

erfiðari bletti er ráðlagt að nota ræstisápu.
	� Notið hvíta tusku eða vel kreistan svamp.
	� Aldrei má hella vörunni, sem nota á við þrifin, 

beint á Dinamica®. 
	� Til að koma í veg fyrir að bletturinn stækki ætti 

að þrífa í með hringlaga hreyfingu frá ytri brún 
blettsins og inn að miðju hans.

	� Frekari upplýsingar má finna á:  
www.dinamicamiko.com

RECARO Automotive GmbH
Stuttgarter Straße 73
73230 Kirchheim/Teck
Germany

Phone:	 +49 (0) 7021 93-5000

E-Mail:	 info@recaro-automotive.com
Internet:	 www.recaro-automotive.com


